ZOLLER, FRIEDRICH (84) t: Angs vor Pdad [CD3 46]

Ich ben bei der Oma grofS gewoode bes zom zweite, drette Levvensjohr su. Die dat wonne en der
MarienstroR. Nd, Moment, do ha'mer ender Kérnerstro gewonnt. De KérnerstroR wor en schmal StroR
em lhrefeld. Wenn der Kliittemann met der Kaar kom, dann hatt da si Padd am Wage stonn.

Na ja, jedenfalls als kleine Puut wor ich dann ens op der Strof3 am Spille un do es dann dat Paad
durchgebrannt. Ich woodt dann vun enem Mann en et Finster rengetrocke. Zickdam hatt ich Angs viir
Paad. Su!

Un eines Dags wor ich met der Oma enkaufe - lange Zigg donoh -, do stundt widder e Paad do op der
StroR unich ben stievstaats dodran vérbeigegange. Saht de Oma - dat hat se mer all verzallt esu - saht
se: “Hiir ens, Jung, wat es dat dann? Do hads jo gar kein Angs mih viir Paad. Wie kiitt dat?”

“Oma, dat Paad deit mir nix, dat hat mir gekniep.”

Do weed ich wall gesinn han, dat dat P4ad am Dusele wor, un ei Augelche ging zo bei mir op der Sigg.
Hatt dat Paad mer gekniep un su wor de Friindschaff widder do.

